
Tazwart tamatut : 

Tasekla d ttawil s wacu amdan yessenfalay-d ɣef wayen yellan daxel-is,  
yettfaka-d ayen yellan deg wul-is, d lemri n yal agdud deg umaḍal, ɣef waya yal 
agdud yesɛa lemri-ines i t yessemgaraden ɣef wiyyiḍ. 

Da i nezmer ad n ini ula d nekni nesɛa lemri-nneɣ; nesɛa tasekla-nneɣ, 
temxalaf  ɣef  tiyiḍ deg umaḍal. Tasekla taqbaylit neɣ tamaziɣt tezga tedder gar 
ugdud-is, tedder deg tudert-nsen n yal-as, aya yettuɣal ɣer cfawat n lejdud d wid 
i aɣ-d-izwaren, zgan ttɛawaden-t-id gar-asen deg tudert-nsen, da imi i tella 
tsekla-nneɣ di tallit n timawit. 

Tasekla tamaziɣt tettnerni seg tallit ɣet tayeḍ, seg unekcum n yirumiyen 
ɣer da, tuɣal tettwaru, tajmilt ad tuɣal i Belɛid At Ɛli, imi netta gar yimenza i 
yuran iḍrisen iseklanen n tsekla tamaziɣt, akk d yimrabḍen irumiyen aya i lmend 
n wayen id nnan imazrayen. Seg yimir-nni ar tura aṭas n tewsatin i d-yennulfan 
am wungal, tullist d umezgun …  

Abrid n tsekla taqbaylit yuran yeččur d ismawen i d-yufraren deg tira n 
yiḍrisen iseklalen akken tebɣu tili tewsit, gar-asen nezmer ad nebder Ɛmer 
Mezdad, Rachid Ԑlic, Mulud Mɛemri d Ԑebdellah Muḥya… Aneggaru-ya d win i 
d-yufraren deg umezgun, tawsit i ɣef ad yili leqdic-nneɣ deg tezrawt-a. 

Amezgun seg-mi i d-yella deg tmurt-nneɣ, ama win i d-yellan s taqbaylit 
neɣ s tutlayin-nniḍen, yezga d tawsit i d-yettmeslayen ɣef wayen i iceɣben akk 
timetti, d win i d-yewwin, mazal yettawi-d, ɣef yiɣeblan i d-ttmagaren yimdanen 
deg tudert-nsen. Tawsit-a d tin i yennernan deg tmetti, ladɣa ɣer yilmeziyyen, d 
nutni i as-yefkan afud, maca anerni-a ur d-yusi ara kan akka, yella-d s lemɛawna 
n waṭas leğyal.  

Ma nemmeslay-d ɣef umezruy n umezgun, deg tsekla tazzayrit, ad t-naf 
yedba-d seg useggas n 1926, yezga d allal n umennuɣ ɣef  tumast, tilelli, 
timunnent. I lmend n umawal agreɣlan n tsekla i d-yeffɣen deg tezrigin 
« Larousse » s lmendad n Pascal Mourgin d Karen Haddad-Wotling  (2012 : 21) 
i d-yewwin awal ɣef umezruy n umezgun adzayri : « amezgun deg unnar n 
tutlay yettili-d s usezef n tmedyezt taerfant dacu kan amezgun s taɛrabt 
taseklant lawan-nni maci aṭas i t-yeṭṭafaren, maca timezgunin i d-yellan s 
taɛrabt n uref d tid i d-ijebden lwelha n imferjen, imi d tid i d-yettaken afud » 1 , 
seg useggas n 1963 d asawen yebda umezgun yettnerni akter.   

                                                            
1 « Le théâtre sur le plan de la langue se situe dans le prolongement de la poésie populaire en effet le 
théâtre en arabe littéraire demeure presque sans audience, par contre les piéces  en arabe courant 
[…] suscitent volontiers l’enthousiasme ». 



Tazwart tamatut  
 

8 

Akken i d-nessezwer awal dakken tazrawt-nne ad t-ili ef umezgun, ihi 
tazrawt-nne nextar ad t-ili  ef usentel «  azalen inmettiyen deg tmezgunt n 
Buṣaber », ledic-nne nebḍa-t ef kraḍ n yixfawen. 

Ixf amenzu d win n tesnarrayt, deg-s ad nemmeslay ef yiferdisen icudden 
er tesnarrayt n tezrawt-nne ; ad nesissen deg tazwara asentel i nefren ad 
nexdem, syin akkin ad nemmeslay ef tmental i a yeğğan ad nefren asentel-agi, 
ad nessissen asagem-nne tamezgunt n Buṣaber w ad as-nexdem agzul, ad nefk 
asteqsi agejdan i ef ad tbed tezrawt-nne d kra n turdiwin ad a iwellhen deg 
tikli n leqdic, ad nefk kra n leqdicat yemmugen yakan ef usentel i nefren, er 
taggara ad nefk iswi i neba ad nessiweḍ seg tezrawt-nne. 

Ixf wis sin d ixf n teẓri d win umi nsemma : « Amezgun, tazenmettit d 
wazalen inmettiyen ». Ixf-agi nebḍa-t ef sin n yeḥricen akken ad tefreẓ tikli n 
leqdic, deg uḥric amenzu newwid deg-s awal ef umezgun d tezenmettit anda i 
d-nefka tabadut n umezgun aqbayli, nefka-d tabadut n tezenmettit akk d 
umezruy-is dyiswi-ines, nerna nefka-d azal n tezenmettit deg tsekla d tbadut n 
wawal azal. Deg uḥric wis sin newwi-d deg-s awal ef wazalen inmettiyen deg 
tmetti taqbaylit, d win yebḍan ef sin ; deg-s nefkad azalen yellan deg tmetti 
taqbaylit, nerna nefka-d ayen yeffen, ne ayen yellan mgal azalen azalen 
inmettiyen n tmetti taqbaylit. 

Ma deg ixf aneggaru ad nekcem deg tesleḍt, ad nessemres ayen i d-nenna 
deg teẓri ef usagem i nefren ad as nexdem tasleḍt. 



 

 

 

 

 

 

 

 

 

Ixf amezwaru 
Tasnarrayt

Tazwart : 

 
 Deg ixf-a ad n-awi awal ef  yiferdisen n tesnarrayt seg usissen n usentel 

art mental i d-aɣ-yeğğan ad nefren asentel-a, syin akkin ad nessisen asegem i 

nefren ad nexdem tazrawt nneɣ fell-as, ad nernu ad nefk agzul n tmezgunt n 
« Buṣaber », syin ad d-nefk asteqsi agejdan ɣef ad tbed tezrawt-a d turdiwin ad 
aɣ iwellhen deg tikli n leqdic, nerna nennuda-d ɣef tezrawin yemmugen ɣef 

usentel ɣer tagara nefka-d  iswi-nne seg leqdic ad nexdem.   

1- Asissen n usentel : 

 Leqdic-nneɣ ad d-yili ɣef wazalen inmettiyen deg tmezgunt n Buṣaber, 
deg-s ad d- nawi awal ef wayen i icudden er tmetti, rnu er waya ad nawi awal 
ef wazalen inmettiyen i nezmer ad d-nekkes ne ad d-nessufe seg tmezgunt-a, 
anda ad nẓer wid yeddan d tmetti taqbaylit  d wayen i ixulfen ɣef wazalen 
inmettiyen. 

2- Timental n ufran n usentel : 

 Ayen i a-yeǧǧan ad nefren asentel-a, imi nebaa ad nwali ma tesɛa 
tmezgunt n Buṣaber azalen inmettiyen, daen tɛejb-a imi ur ezzifet ara aṭas, 
rnu er waya imi nella d imeẓyanen nḥemmel ad nenezzeh timezgunin lada deg 
yixxamen n yilmẓiyen, rnu er wannect-a ulac kra n leqdic i yemmugen ef  
tmezgunt-a, ama s uzan ara neḍfer ne s yizanen-nniḍen. 

3- Asissen n usagem : 
  « Buṣaber » d tamezgunt i d-yefɣen di F.D.B. Rran-tt-id ɣer teqbaylit d 
tamezgunt. D tamezgunt i d-yettwasuqlen s ur agraw n F.D.B., tutlayt-is 
tabalut d tafransist yura-tt  Jean Marie Dallet seg tmacahut i yuran di Tunes s 
taɛrabt , tef-d i tikkelt tamezwarut deg useggas n 1942,  tamezgunt-a d tin 
yettwarun i yigerdan, d tameẓyant tebḍa ef kraḍ n yisuyas, tesɛa azal n 48 n 
yisebtar ddan-d wid n tutlayt n tefransist, ma nekkes isebtar n  tutlayt tabalut ad 
ffen wazal n 25 ar 28 n yisebtar, asagem neddem-it-id deg tesunt 
« Ayamun.com ». 

 Aḍris n umezgun ibed ɣef yiwudam am netta am yiḍrisen iseklanen-
nniḍen ama d tullist neɣ d ungal…, ihi iwudam ɣef wacu i tbed tmuzgunt-a ad 
naf Buṣaber d awadem agejdan, iwudam-nniden: sselṭan Meḥmud, sselṭan n 
Lmerruk, Lewzir Belqasem, Lewzir Qasi, Lewzir Ferḥat, Lewzir n sselṭan n 
Lmerruk, yemma-s n sselṭan n Lmerruk, amɛellem, aɛessas d laci. 

4-  Agzul n tmezgunt :  

 Buṣaber d yiwen i yellan musnaw ger wat bgayet s sber-is d lḥenna n wul-
is, medden akk heddren fellas s wayen lɛali, da yussem deg-s sselṭan Meḥmud, 
win i yeṭfen  Bgayet di lawan nni, iɛedda yemsefham netta d lewzirat-ines ad as 
kksen akk ayen i yesɛa, xersum ula d arraw-is, as akken sɛeddan fell-as lbaṭel 
ameqran, yesber, yettqabal-iten-id s wawal ẓiden, ayen akk i yeḍran yessaweḍ-
as-t-id lewzir i sseltan, yerfa ugar, yefka lamer ad t-nfun er tmurt n Lmerruk. 
Buṣaber yeqbel, ceyyɛent di lbabur, yewweḍ er din yebda ixeddem, syin yules-
as tadyant-is i umɛellem-is yesla-yas-d lewzir n Lmerruk, yuls-as taluft i sseltan, 

i yellan d amesbaṭli, da yumer aɛessas-is ad t-iger er tesraft anda iger gma-s 
sseltan-nni. zrin wussan, yeḍra wayen yeḍran, yemmut sseltan n lmerruk 
yemsefham wegdud ad yessali gma-s n sseltan, i yellan deg tesraft, ad yeṭṭef 
amkan n gma-s, ad yuɣal d sseltan fell-asen. Nutni ur ḥsin ara yemmut  yemṭel-it 
Busaber din di tesraft, as akken Buṣaber ur yeffir ara fell-asen tadyant i yedran, 
ugin ad t-amnen, acku ur zrin ara yella win i yerna sselṭan ɣer tesraft-nni nnig n 
gma-s, ayen iten-yeğğan ssulint d sselṭan fellasen er tagara n tedyant. 

5- Asteqsi agejdan : 

 Imi i nera tamezgunt-a nulfan-d kra n yisteqsiyen deg walla-nne fell-
asen ad nesbed tazrawt-nne, gar yisteqsiyen-a ; d acu-ten wazalen inmettiyen i 
nezmer ad nessufe seg tmezgunt-a? Amek id-ttwasenfalin wazalen-a deg 
tmezgunt n Buṣaber ? Wissen ma yella yedda-d deg tmezgunt wayen i ixulef i 
wazalen inmettiyen n tmetti taqbaylit ? 

6- Turdiwin  

 Ur nezmir ara ad nekcem deg leqdic war ma nefka-d turdiwin i izemren ad 
a-wellhent deg tikli n leqdic-nne, aya ad yili i lmend n usteqsi agejdan i d-
nefka, ahat deg tmezgunt-a ddan-d wazalen inmettiyen n tmetti taqbaylit ; ahat 
daɣen yedda-d wayen i ixulfen i wazalen inmettiyen n tmetti taqbaylit. 

7- Leqdicat i yemmugen ef usentel : 

 Leqdicat i yemmugen ef tmezgunt-a n « Buṣaber » yakan ulac, maca llan 
wid yemmugen s uzan anmetti ɣef wammuden-nniden gar-asen: 

 Zetout Feroudja, 2023, Azalen inmettiyen deg ungal Tawes 
Ibelɛiden i tura Fadila OULEBSIR, tasdawit n Bgayet. Tazrawt-a, tewwi-
d ɣef wazalen inmettiyen, ibḍan ef kraḍ n yeswiren : imensayen, alsanen 
d watraren. Deg tesleḍt tessaweḍ tnelmadt ad d-tessufe akk azalen 
inmettiyen ilmend n wamek i ten-tebḍa.  

 Mehtout Lynda d Zefouni Amina, 2020, Azalen inmettiyen deg 
tmedyezt n Ait Menguellet, tasdawit n Bgayet. Tazrawt-a tewwid ɣef 
wazalen inmettiyen, bḍant-ent ilmend n snat n talliyin i d-iɛeddan ɣef 
tmetti taqbaylit (tamensayt d tetrart), syin akkin bedrent-d azalen icerken 
gar snat n talliyin-a 

 Karami Yousra, Tasleḍt tazanmettit n ungal « tagrest uru » i yura 
Ɛmer MEZDAD, Tasdawit n Bgayet.  

 Kouk Lyakout, 2016, Tazrawt  tasnettizent n ungal « aɛecciw n 
tmess » n Linda KOUDACHE, tasdawit n Bgayet. D tazrawt i d-yewwin 
awal ef wazal n tmeṭṭut deg tmetti taqbaylit tamensayt d tetrart, d uzayer 
n tmeṭṭut taqbaylit deg tmetti taqbaylit, syin akkin deg uḥric n tesleḍt 
wwinted ef kra n tedyanin i tettidir tmeṭṭut taqbaylit deg tmetti-ines 
llanted deg usagem i fernent. 

8- Iswi-nne deg tezrawt-a : 
 Imi i neba ad nexdem leqdic-a almi  nesɛa iswi neba ad naweḍ ur-s, ihi 

iswi nne; ad nessufe akk azalen inmettiyen i d-yettwabedren  deg tmezgunt n 

Buṣaber, ad nwali ma mazal-iten deg tmetti taqbaylit, ad nessebgen daen ayen 

yeffen i wazalen n tmetti taqbaylit d wacu i d-yeglan yes-s.  

Taggrayt 

Deg ixf-a newwid awal s umata ef yiferdisen i icudden er tesnarrayt n 
tezrawt-nne, deg tazwara nessasn-d asentel n tezrawt-nne, nefka-d asteqsi 
agejdan i ef ad tbed tezrawt-nne, nerna-d timental i a-yeğğan ad nefren 

asentel-a d yiswi i neba ad nessiweḍ er tagara n leqdic. 



 

 



 

 

 

 

 

 

 

 

 

Ixf wis sin : Tiẓri 
Amezgun, tazɣenmettit d wazalen 

inmettiyen

Tazwart :  

 
 Ixf-a n teẓri nefren ad t-nebḍu ef sin n yeḥricen, amenzu ad n-awi deg-s 

ayen icudden er tezenmettit d umezgun ; ad n-awi tabadut n umezgun ilmend n 

yimusnawen i d-yemmeslayen fell-as, ad yili wawal ef umezruy n umezgun 

aqbayli. Syin akkin ad n-awi awal ef tezenmettit d umezruy-is, d yimusnawen 

itt-yesnernin, d iswi-ines akked wazal-is deg tsekla. Imi tazrawt-nne d tin ara d- 

yawin ef wazalen inmettiyen ad d-nawi tabadut n wawal « azal », syin ad 

nemmeslay ef  wazalen inmettiyyen i yugten deg tmetti taqbaylit, ɣer taggara 

ad d-nawi awal ef wayen i d-yettilin mgal azalen inmettiyen deg tmetti 
taqbaylit.   

I. Awal ɣef umezgun d tezɣenmettit 
1. Tabadut n umezgun : 

 Amezgun d tawsit tamaynut er tsekla Taqbaylit yuran, ɣas akka izuran-is 
fkan imɣi seg zik, seg-mi i tebda txelqit tikli-s, Muḥend Akli Salḥi (2012: 29) 
yenna-d deg waya: «Amezgun d tawsit n tsekla, yebna uḍris n umezgun ɣef 
udiwenni, gar iwudam, di teqbaylit amezgun d tawsit tamaynut, tennulfa-d drus-
aya».  

 Muḥend Akli Salḥi (2012: 29) « Amezgun d tawsit n tsekla tamirant i d-ibanen 
deg iseggasen n 40 amezgun n Rradyu i d-texdem Rradyu tis snat »  
2. Amezruy n umezgun aqbayli : 

Ma d amezgun aqbayli nezmer ad n-ini yebda-d seg yiseggasen n 1940, d 
win i d-iɛeddan ef waṭas n talliyin, ilmend n wayen i nufa deg tezrawt n Amer 
LAOUFI (2013 : 54-59):  

Tallit tamezwarut, tella-d seg useggas n 1945 ar 1954, d tallit anda 
amezgun  yettawi-d isental i icudden er umennu mgal acengu afransis, d win i 
d-yugmen seg tmucuha n leqbayel n zik, d liḥala n tudert n yimir-nni, tturaren-
ten-t-id deg umaṭaf wis sin.  

 Tallit tis snat, tella-d seg 1954 er 1963, deg-s llant tceqqufin i d-
yetturaren ef usayes s teqbaylit, gar-asent tid i yexdem A. Abdoun, maca ur 
dument ara, acku acengu afransis yeḥbes akk ayen i d-yesseknayen aref, ef 
wakka ad mfaraqen akk wid i ixeddmen amezgun, yal yiwen anda i d-yufa iman-
is, llan wid i d-yufan iman-nsen deg udrar, llan wid i yeṭfen abrid n lerba, 
kemlen leqdic-nsen din,gar-asen, wid i d- yufraren deg umezgun, Sliman Ɛazem 
d Ccix Nurdin.  

 Tallit tis kraḍ, tettruḥu seg 1963 er 1980, di tallit-a adabu ur yefki ara 
azal i tmeslayin d yidelsan n tmurt akk, ibed mgal kra n yiwen i yulin ef usayes 
ad yecnu s teqbaylit ne ad yexdem amezgun s tebaylit, maca banen-t-d kra n 
tsuqqilin, win i d-yufraren deg tallit-a d Muḥya Ɛebdellah, s tsuqqilt-is i waṭas n 
tmezgunin yettwasnen deg umaḍal, aya yella-d di lerba, di tmurt n Fransa.  

 Tallit tis ukkuz, d tallit  gar 1980 d 1988, deg-s  i d-llan yineḍuyen n tefsut 
n yimazien ef tumast tamazit, anda ad ualen waṭas n yinelmaden n tesdawit 
ad salin aṭas n tmezgunin, daen banen-d yimyura imaynuten, deqs n tceqqufin i 
sulin ef usayes, am tceqqufin n Muḥya d Kayeb Yasin anda i snernin amezgun 
aqbayli s tsuqilt n tceqqufin n yimusnawen tettwasnen deg umaḍal am Moliér, 
Brecht, d tallit-a akk d tedyanin i d-yeḍran deg-s i yeğğan amezgun aqbayli ad 
yennerni akter.  

 Tallit tis semmus, tella-d gar 1988 d 2001, tallit-a tettwajerred s tedyanin 
n ṭuber 1988 i yessembawlen tamurt s lekmal-is, i d-yewwin talalit n d tallit ideg 
lulented waṭas n tdukliwin tidelsanin, anda i fkan aḥric ameqqran deg leqdicat-
nsen i umezgun, gar yisental i d-win s waṭas : tasertit, tugdut, tilelli d wayen akk 
ixussen amdan aqbayli deg tallit-nni.  

 Tallit tis sḍiset, tella-d gar 2001 ar ass-a,  deg yebrir 2001 tamurt n 
leqbayel, tettwasen s tefsut taberkant yefkan azal n 128 n yilemẓiyen, deg tallit-a 
afares d win i iḥebsen ilmend n tedyanin yeḍran deg tmurt n leqbayel. Deg 
useggas n 2005 i d-yeǧǧujeg ufares n umezgun aqbayli, annect-a yella-d s 
tfaskiwin n umezgun, i d-yettilin deg tmurt n leqbayel neɣ anda nniḍen am 
Ɛennaba, isental i ɣef d-ttawint deg lawan-nni d ayen yecban tasertit n war 
asirem akk d uɛayer n udabu. Amezgun d win yennernan ama deg tira ama deg 
usnulfu, tiẓrigin ldint tiwwura-nsent sdat n umezgun aqbayli ladɣa Asqamu 
Unnig n Timuzɣa (H.C.A) yefkan afus i usnulfu d tira sumata  

3. Tabadut n tezenmettit : 

 Ddeqs n yimusnawen deg tsekla deg umaḍal, i d-yewwin awal ef 
tezenmettit gar-asen Claude Duchet i d-yuran yakan ef uzan-a, Edmond 
Cros; ula d netta daen yura-d adlis isemma-yas  « la sociocritique », Pierre 
V.Zima. Deq-s  n tbadutin daen i yellan, maca nezmer ad tent-nessemlil, aya i 
lmend n temsirt n « Dr. Benzeroual T.» i nufa deg temkerḍit tumḍint n uerbaz 
aelnaw unnig n wair n Sṭif ef tezenmettit : 

« Tazenmettit d yiwen uzan gar yizanen iseklanen, tzerrew ayen yerzan 
amaḍal inmetti  i d-yettwabedren deg kra n uḍris aseklan. Tettagem-d seg 
tmusniwin i as-d-iqerben am tesnamtit n tsekla. »2  

4. Amezruy n tezenmettit : 

 Iban-d i tikkelt tamezwarut uzan n tmetti deg tsekla er Emile Rousseau, 
syin akkin s wudem unsib deg udlis n Germain de Staël, i yellan s uzwel « la 
littérature considérée dans ses rapports avec les institutions sociales »,  
yemmeslay-d ef wassa i d-yettilin gar tsekla d tmetti, deg useggas n 1800. Kra 
n yiseggasen er zdat, ad naf Hippolyte Teine yebder-d deg udlis yettusemman  
« philosophie de l’art », deg-s yeba ad yessegzi kra n leqdic aseklan ilmend n 
tmetti n umyaru, swakka nezmer ad n-ini as akken ur d as fkin ara azal 
yimusnawen imezwura maca fkan-as-d lsas i ef ad tbed, almi d tasut tis XX, 

                                                            
2 Seg temsirin n Dr Benzeroual.T  ef tezenmettit : « la sociocritique  est une approche du fait 
littéraire qui s’intéresse à l’univers social présent dans le texte. Elle s’inspire de disciplines proches 
comme la sociologie de la littérature qu’on a tendance à les confondre ». 

deg-s llan-d yimusnawen i yɛerḍen ad t-snernin, aya yella-d seg yiseggasen n 
1960 er da 3.  

Tazenmettit « la sociocritique », d awal i d-ibanen taggara n yiseggasen n 60,  
yettwasemres i tikkelt tamenzut deg useggas n 1974 s ur umusnaw afransis 
Claude  Duchet  deg « la revue littéraire n°01 » deg umagrad « pour une 
sociocritique ou variation sur un incipit »4. 

Azan-a skud ttɛeddayen yiseggasen, imusnawen ttnadin amek ara t-snernin. 
Deg yiseggasen n 70 lada deg unnar n tsekla tafransist i yennerni akter uzan-a, 
aya yella-d ilmend n leqdicat n yimusnawen deg unnar-a, gar wid it-yesnernan s 
leqdicat-nsen : 

- Claude Duchet deg yimahilen i yexdem ef tezenmettit am wayen i d-
yura deg  « la revue littéraire ». 

- Edmond Cros, deg udlis i d-yura isemma-as « la sociocritique ».  

- Robert Escarpit,  deg leqic-is iwmi isemma  « production et 
consommation de la littérature ». 

- Pierre Bourdieu, deg udlis i yexdem deg unnar n tsekla « champ 
littéraire »5. 

 Tazenmettit d tin i iselḍen aḍris s telqey, tettak azal i uḍris d tmetti i d- 
yettwabedren deg-s, s wakka nezmer ad nini aḥric i wumi tettak azal deg tesleḍt 
mačči d aḍris yakan, d acu d timetti i yettilin deg uḍris-nni, acku d winna i d 
iswi-ines. 

5. Iswi n tezenmettit  

                                                            
3 Seg temsirt n Dr Benzeroual T « On remarque pour une première fois une approche sociale de la 
littérature dans l'Émile de Rousseau puis, de manière plus importante, dans l'ouvrage De la littérature 
considérée dans ses rapports avec les institutions sociales (1800) de Germaine de Staël.[…] par 
rapport au milieu social de son producteur ». 
4 Edmond Cros, La sociocritique, édition l’Harmattan, Paris 2003, p 09 [c’est à la fin des années 60 
qu’apparait le terme de sociocritique]. 
5 Dr Bellal.M, tamsirt n useggas wis 5 tasga n tefransist, almud n « lecture critique », tasdawit n  
Bouira, 2019-2020 « Pendant les années 70 et plus précisément dans le domaine francophone, cette 
nouvelle approche a connu une nouvelle impulsion à la suite des travaux de plusieurs chercheurs et 
critiques. Citons ici les travaux de Robert escarpit  résumé dans « production et consommation de la 
littérature » Pierre Bordiaux et son « champ littéraire »  ainsi que Claude Duchet et son ouvrage 
intitulé « sociocritique » d'autres chercheurs ouvriront de nouvelles perspectives de recherche tel 
Pierre Zima avec sa sociologie du texte, et Marc Angenot et sa théorie du discours social ». 

 Iswi n uzan-a, ma nmuqqel ilmend n wayen i d-yenna Claude Duchet 
(1971 :14) «D asebded n « logos » n tmetti di tlemmast n leqdic uzin  mačči di 
berra».6  

 Iswi-ines daen ad d-tesken dakken kra n leqdic aseklan yekka-d seg 
wayen i d-yettilin deg tmetti, ne d ineḍruyen i d-yettilin deg tmetti, d tin i d-
yettawin awal ef  kra n tidet i yellan deg tmetti. Iswi-ines ad sebgen aẓayer akk 
d tilin n leqdic aseklan deg tmetti akken i tekki tmetti deg  leqdic-is.7  

6. Azal n tezɣenmettit deg tsekla : 

 Tazenmettit d tin yesεan tixutert deg tsekla imi tzerrew iḍrisen, terna 
tettaǧğa-aɣ asatal-nsen inmetti asertan d yidelsan. Rnu ɣer waya d tarrayt i d-a 
yettağğan ad nwali tilawt n tmetti s ttawil n yiḍrisen imi tessawaḍ ad d-tefk 
tugna n yimdanen amek txemmimen, tessenfalay timuɣliwin-nsen ama ɣef 
tesreḍt, tasertit, ula d azalen inmettiyen s wayes ttamnen. 

 

Taɣult tazɣenmettit, tqeddec ɣef tsekla d yiḍrisen iseklanen s tmuɣli 
tasnalsant maca, temgarad ɣef tesnalest n tsekla, acku iswi n unadi d tesleḍt ur 
yelli ara d azuzer n yiqeddicen, neɣ d imeɣri, tasleḍt tazɣenmettit ur tebni ara 
ɣef tudert n umaru neɣ ɣef wummuɣ n yidlisen i d-yura, maca tazɣenmetti 
tettnadi ad d-taf  ayen i izedɣen deg uḍris aseklan i isɛan assaɣ akked tmetti, 
ama deg wayen irzan timetti n uḍris neɣ taɣbalut. 

Tiẓri n tezɣenmettit n Duchet Claude tebna ɣef  tiḍranin d tigejdanin am « 
timetti n wungal neɣ n uḍris », «timetti taɣbalut », « aberra n uḍris », « inaw 
imetti » akked « Asusyugram ». 

Imi tazrawt-nne d tin ad yilin ef tewsit n umezgun nefren ad nessexdem 
tarrayt n yinaw anmetti deg-s ad nesken azalen inmettiyen i yellan deg yal 
tanfalit n tmezgunt n Buṣaber. 

7. Inaw inmetti: 

 Aḍris aseklan, yettɛawad-d afares n yinawen i yerzan uguren n tmetti, 
akked d tilawt yerzan tanɣiwant n yimdanen, akken ad tɛiwed afares, neɣ ad d-
tefk tugna n tmetti n tilawt. Inawen-a i d-yettawin ɣef waṭas n yisental, 
ttuneḥsaben amzun d tanfalit n tmetti n uḍris. Inawen imettiyen mmalen-d 
tamuɣli taneɣmart deg tmetti n udris, tettak-d tugna n yixemmimen, n tesnakta, 
n tmuɣli ɣer umaḍal i yellan deg tmetti-a Inaw inmetti, d imeslayen i d-yettilin 
gar yimdanen n tmettit, maci kan d awalen usriden imawiyen i izemmren ad i d 
                                                            
6 « D’installer le logos du social au centre de l’activité critique et non à l’extérieur decelle-ci » 
7Dr Bellal.M, tamsirt n useggas wis 5, almud lecture critique, tasdawit n Bouira, 2019-2020. 

inawen, maca ula d ayen yuran, yewweḍ-d γer yimeγriyen am yidlisen. Ula d 
imbaddalen imaiyen neγ irawayen deg wallalen n taywalt atraren nezmer ad ten-
nerr deg wadeg n yinawen imettiyen. Tikti-a iwekked-itt-id Marc Angenot mi d-
yenna:  

« D ayen akk i d-yettwannan neγ i d-yettwarun deg kra n tegnit timettit, d 
ayen akk i d-yettwasuffγen, i d-yettwaheḍaren ad s-slen yimdanen, neγ ayen i d-
yettɛeddin deg ttawilat n taywalt iliktruniyen. D ayen akk i d-yettwallsen neγ i d-
yettwasfuklen, ma nenna-d belli ullis d usfukkel d snat n tarrayin tigejdanin n 
yinaw »8 

Inaw imetti yejmeɛ akk ayen yerzan imeslayen i yettuɣalen ɣer wayen 
txeddem tmetti ( ama d tasertit, d tasreḍt, d izerfan, d amezruy...) tugna-a 
tinmettit, tezmer ad d-tban s tɣessa n tmenna i yezdin timetti am yinzan, imi 
inaw imetti yettsennid kan ɣef tedmi yezdin. Ɣef tmentilt-a yettwafham yinaw 
imetti ugar s wudem n usget acku maci yiwen kan n yinaw imetti i yettilin deg 
uḍris, maca ttilin waṭas n yinawen imettiyen annect i yettilin d awalen i icudden 
ɣer yisental yemxallafen. 

8. Tabadut n wawal « azal » :  

 Awal-a aṭas n yimusnawen i t-id-yesbadun, maca yal wa amek i t-id-
yesbadu, gar-asen Malinowski yenna-d d aḥulfu, ma d Radcliffe-Brown d assa  i 
d-yettilin i lfayda n iɛeggalen. Nekni nefren-d snat n tbadutin : 

  Tamenzut d tin n Max Weber  deg (2007 ; 733), deg-s yeqqar-d dakken 
« azalen d isebdaden imesura yemsawan, skanayen-d kra n wannawen n 
wadduden i d-yekkan seg tidmi yerran er kra n yiswi ne er kra n twuriwin; d 
tisemdayin ne d timensayin »9. 
 Ma d tis snat d tin i d-yefka C. Kluckhohn (2007 :733) yettwali : « Azalen, 

amzun d iwellihen n tigawin i d-yettualen ama s nnfeɛ ne s lemḍerra, 

ttwagzant ne banent, twasuddsent deg unagraw anmetti adelsan »10 

                                                            
8 Angenot Marc, Théorie littéraire, PUF, Paris, 1989, p. 40. «Tout ce qui se dit et s'écrit dans un état de société, 
tout ce qui s'imprime, tout ce qui se parle publiquement ou se présente aujourd'hui dans les médias électroniques. 
Tout ce qui se narre et argument, si l'on pose que narrer et argumenter sont les deux grands modes de mise en 
discours.» 
9 « Les valeurs sont des donnés objectifs positifs, déterminant certains types de comportements 
distincts de ceux rationnellemnt orientés vers un but ou encore des actions affectives ou 
traditionnelles ». 
10  « Les valeurs comme l’orientation nomatives des actions positives ou negatives, explicites ou 
implicites, organisées systématiquements au sein d’une totalité culturelle ». 



Ixf wis sin                               Amezgun, Tazenmettit d wazalen inmettiyen 
 

22 
 

II. Azalen inmettiyen n tmetti taqbaylit : 

 Timmetti taqbaylit d tin yebnan ef  waṭas n wazalen i d-as-yefkan lsas 
ara tebded, terna tefka-yas lmizan s wayes ad teddu, azalen-a d wid i yɛawnen 
deg tuddsa  n tmetti d yiɛeggalen-is akken i yesweb, d wid ur zmiren ara ad ten-
xalfen, ma newwi-d awal fell-asen ur nettfakka-ara acku aṭas i yellan, ef waya 
nefren ad nemmeslay ef kra n wazalen yettwassnen deg tmetti taqbaylit d 
yiɛeggalen-is. 

1- Ṣsber : 

Azal-a d win yuɛren ad t-yeqbel umdan maca ilaq ad yili ur yal amdan di 
tmetti anta tebu tili, acku amdan ilaq ad yeddem cwiṭ, yettɛeddayed ef lewqat 
yuɛren deg tudert-is, ef tegnatin iseɛben yewwi-d fell-as ad yissin amek ara 
yesɛeddi tagnit-nni, ilaq ad as yeṣber, akken nnan imezwura : « ṣber d aḥbib 
Ṛebbi11 », ur tid-ğğin ara almi i ẓran ad yaweḍ was-is, ṣṣber d tabest i ilaq ad tt- 
yesɛu yal amdan. 

2- Nniya yesfan : 
Azal-a d win yefkan aẓar gar leqbayel seg zik, xeddmen lecal-nsen s 

nniya, tilufa-nsen ferrunt akken ten-yeba Ṛebbi, azal-a d win yettbeɛiden tiḥerci 
d tuččit n leḥquq n lir, akken i d-ğğan awal at zik bu nniya ma ur yerbiḥ ; ad 
yeffe bxir, azal-a d win yettağğan medden sfan umgar-asen, rnu er waya wa 
yettimur deg tiṭ n wayeḍ. 

 
3. Nnif :  

Nnif d yise, d lsas i ef tebna tmetti taqbaylit tamensayt, anda aqbayli d 
teqbaylit zemmren ad semmḥen deg tlufa, maca tamsalt n nnif ur tsemmiḥen ara 
deg-s, zemmren ad fken idammen-nsen, Iseɣ yeɛna kraḍ n temsal, tamezwarut d 
iseɣ n tmettut, tis snat n wakal neɣ tmurt, tis kraḍ iseɣ deg wawal. Ihi d azal-a i 
ɣef tbedd tmetti; ulac azal nnig-s neɣ it-yifen. 

4. Tagmat : 

 Timetti taqbaylit tettwassen s wazal-agi aṭas i nezmer ad n-ini fell-as ; d 
yiwen wazal i-t-yessemgaraden ef tmettiyin nniḍen, imi leqbayel azal-agi n 
tegmat yezde deg idammen-nsen, ur ttağğan ara gma-tsen ad yenxes ne ad 
yeli, ma tḥeḍred tegnit n ṭiq ef yiwwen deg-sen dukkulen am iḍudan ufus, 
amzun akken seg yiwwet n tɛebbuṭ i d-ffen, Azal-a yesbadu-tid J.M.DALLET 
(1982 ;261) akka « tagmat, d amsefham gar watmaten d teysetmatin, gar 
imawlan12 ». 
                                                            
11 J.M.DALLET, dictionnaire Kabyle-Français, 1982, p806. 
12  « Fraternité. Entente entre fréres et sœurs, entre parents » 

5. Tidet / Tikli zeddigen : 

 Azal-a d win yetteḥrazen assaen gar yiɛeggalen n tmetti, d azal i 
yettağğan ad qwun wassaen gar yemdanen, rnu er-s mi ara tili tidet gar 
yemdanen tettağğa azalen nniḍen ad nnernin, amedya ma yella urgaz d win 
yesɛan tidet tirrugza-ines tettnerni gar wallen n medden. Tidet d aɣbalu iseḥḥan, 
tesɛa azal d ameqqran deg tudert n umdan ɣas akka yewɛer amdan ad t-iqbel 
maca ma iteddu yes werjin ad yeli, akken nnan imezwura «Tif  tidet 
isseqraḥen ; wala lekteb issefraḥen ». 

6. Leqder : 

Deg tudrin n leqbayel, lṭufan mi ara d-ilal yettaf-d at uxxam ttemqadaren 
akken ma llan, amecṭuḥ yettqadar ameqqran, tameṭṭut tettqadar argaz, yal wa 
deg umḍiq-is da azal-a ad t-yelmed war ma yewwi-d s lexbar, anda awal lɛali 
yezga gar at uxxam, tayemmat tazga tettweṣṣi ef wazal-a tesselmad-it i warraw-
is seg wasmi ara ilin d imeẓyanen. 

7. Tamsetla : 

 D azal i yellan er leqbayel seg zik, azal-a yemmal-d tadukli gar   
yiɛeggalen n tmetti ama d tegnatin n ccedda ne d tignatin n lfuruḥ, seg zik 
lebayel ttwasnen s wazal-agi, yettbin-d deg : tiwizi i d-yettilin ama deg lawan n 
uzemmur ne lawan n tmegra, temlilen ar lewziɛa n taddart am akken d yiwen n 
uxxam. Deg useggas n 2022 mlalen-t akk tudrin n leqbayel amzun seg yiwen n 
udrum i d-frurin ar Tizi wezzu akken ad ssensen times, rnu bedden-d er wid 
yeḍruran cerken yid-sen taswiɛt. 

8. lbaḍna :  
Azal-a d win i yellan deg tmetti taqbaylit ar tudert n wass-a, yal amdan 

yesɛa lbaḍna-ines, ne awal ur yezmir ad t-yessufe i medden-akk, i lmend n 
J.M.DALLET (1982 ; 13) « d ayen yeffren er daxel, n yiman 13» da ; nettaf 
daymen amdan yesɛa win t-iqerben iḥekku-as lbaḍna-ines. 

 Ma nemmuqel deg tmetti taqbaylit, ad d-naf d akken awal-agi n lbaḍna 
azal-is meqqer s waṭas, anda ad d-naf argaz ne tameṭṭut lɛali d wid i yettaṭafen 
lbaḍna, anda aqbayli yezmer ad d-yefk tamgreḍt-is ur d-yessufu ara lbaḍna ma 
yezra-tt.  

 
9. Leḥnana n tyemmat:  

Tasa n tyemmat d azal musnawen ger yigduden deg umaḍal, ulac win ur 

yessinen ara aqlileḥ n tyemmat ef  warraw-is tettbuddu-ten ya lukan seg ulac, 

                                                            
13 « Ce qui est caché, intérieur, intime ». Sb 13. 

txeddem akk ayen i tezmer akken ad twali arraw-is seggmen iman-nsen, ur ten-

ixuṣ kra, werğin ad tul yiwen seg warra-is.  

III.  Ayen i ixulfen azalen inmettiyen n tmetti taqbaylit. 

 Ma aben wazalen inmettiyen deg tmetti, akken tebu tili, gellun-d s 

urway n tmetti s lekmal, ijerru-d s wayen yeffen i wazalen inmettiyen, nezmer 

ad ten-neḥseb d tigawin  ur iqebbel ula d yiwen ef yiman-is, maca llant deg 
tmetti. Gar-asen : 

1. Leḥkem amesbaṭli / Tamḥeqranit : 

Aya  d ayen i d-ijerrun mi ara iben wazalen inmettiyen, mi ara  iib lḥeq, 

mi ara tib tedemt ibedden ef ubrid isewben ne ef ubrid n ṣṣeḥ, leḥkem 
amesbaṭli d temḥeqranit gellun-d s urway n tmetti, yettawi-d lemgirda gar 
medden, win yerwan yečča win yelluẓen. 

2. Neffu : 

Azal n  nnif d yise akk d tidet d lsas n tmetti taqbaylit, ma yella win  

itɛeddan fell-asen, timetti tḥekkem fell-as s neffu seg lɛerc, ad yeffe seg leɛnaya 

n at taddart, ssemrasen leqbayel aṣaḍuf-agi axir ma teli tmegreḍt gar yimdanen. 

3. Lexdeɛ : 

Melmi i tab tidet, iab wazal n tegmat gar watmaten, ad yekcem lexdeɛ gar-

asen, yal wa ad ittwali tilufa akken fent fell-as ; ad yečč lḥeq n gma-s, ad t-

yessiweḍ er wanda ur yenwi ara, ur d-yecliɛ deg-s. Awal-a lexdeɛ yekka-d seg 
uzar « XDƐ » i lmend n wakken i t-nufa deg J.M.DALLET (1982 ; 892). 

4. Yir tagmatt : 

Tagmat d tigejdit n twacult d tmetti s umata,  mi ara ad iib wazal-a n tegmat 

gar yiɛeggalen n twacult tetta teɛdawit, cceḥnat di tesga, win iweɛɛan i wayeḍ 
yečč-it, akken yeqqar yinzi i nufa deg J.M.DALLET (1982 ;261) «  yir tagmatt 

am kalitus, as ezzif messus, mebɛid i yerra tili. » 

Taggrayt : 

 
  Deg yixf-a nefka-d kra n tbadutin i kra n tmiḍranin, deg-s tabadut n 
umezgun, nerna nefka-d talliyin i ef yebḍa umezgun aqbayli, nesbadud  azan 
anmetti, amezruy-is d wid i-t-yesnernan, syin akkin nesbadu-d awal azal, nbedr-
d kra n wazalen i mazal deg tmetti taqbaylit ar ass-a d wayen i yeffen i wazalen 
n tmetti taqbaylit. 



 

 
 

 

 

 

 

 

 

 

 

Ixf wis kraḍ : Tasleḍt  

 
Azalen inmettiyen d wayen i ten-ixulfen.

Tazwart : 

 Deg yixf-a ad nekcem deg tesleḍt n usagem, tamezgunt Buṣaber,  ad d-
nekkes azalen inmettiyen i d-yeddan deg-s, ad d-nawi imedyaten ɣef wamek id-

ttwasenfalin deg usagem, ad nernu ad d-nekkes ayen i yeffen, neɣ i ixulfen, i 
wazalen inmettiyen, s yimedyaten i d-yeddan deg uḍris, d wayen i d-yeglan s 
tlufa-ayi i ixulfen i wazalen inmettiyen. Ixf-a ad t-nekfu s teggrayt deg ara d-
nessemlil ayen ɣer wacu i nessaweḍ.  

I. Azalen inmettiyen n tmetti taqbaylit 
 

1. Ṣṣber : 

 Azal-a d win i ef teddewwir tmezgunt n « Buṣaber », aya yettban-d deg 
yisem n uwadem agejdan « Buṣaber », win musnawen gar medden s ṣsber-is ef 
wuguren i t-id-iqublen deg tudert-is. Tamezgunt-a tettak-d tamsirt ef wazal-a, 
imi seg yineḍruyen-is ad yelmed ugrud  ɣas akken ṣṣber yesɛeb, yessufu er 
tafat. Tinfaliyin i yellan deg uḍris, ttawin-d  ef ṣṣber n Buṣaber ad naf : 

 - Ameslay n Lewzir Ferḥat ef  Buṣaber deg  usayes amenzu, asebter 5 : 

Lewzir Ferḥat : «ulamma qqaren-as Buṣaber, yuklal-it imi, mi s tenniḍ kra, ad 
ak-yini : ṣebre i Ṛebbi, yerna leɛmer is-texsir nniyya, leɛmer yerri lqiṣaṣ ». 
 
- Deg usayes amenzu asebter 11 : Sselṭan Meḥmud : « Buṣaber ak t-imel yisem-
is, ɣeḍl-d fell-as adrar ad ak-yini ṣebreg i Ṛebbi ». 

- Mi yessuter Ṣselṭan Meḥmud  arraw n Buṣaber ad as-ksen lmal di sseḥra, 
yerra-as-d Buṣaber : « A sidi leḥkem am Ṛebbi : arraw-iw d arraw n Ṛebbi, 
atnin deg rebbi-k » 
 
- Imi yenna Buṣaber i Lewzir Belqasem deg usayes amenzu asebter13 : « A sidi 
ur ɛuṣa deg-k ara tekkṣseḍ-iyi cciw s lekmal, arraw-iw idammen n tasa ṣebre i 
Ṛebbi. Ayen ? D netta i d bab n kulci, asmi i as-yehwa yefkayi ; asmi i as-yehwa 
yekkes-iyi ». 
 
- Buṣaber i umɛellem-is deg usayes wis sin, asebter19 : «  Qim kan : d ayen ur 
isɛedda sidna Yub i d-yelin fell-i … ». 
 Awennit : 

 Azal-a yella-d s waṭas deg tmezgunt n Buṣaber, d win i d-ibanen s 
uwadem agejdan, isbegen-d azal-a s tedyani i d-as d-yeḍran, ssber yesɛa leɛtab 

maca yessufu ar tafat akken is-yeffe i Buṣaber, ef waya yewwi-d ef ad 

yessber ef wayen i d-yefka Rebbi.  
 
2. Nniya yesfan: 

Azal-a d tigejdit seg tgejda i ef tbed tmetti taqbaylit tamensayt, anda 
imdanen akk zik leḥḥun s nniya, ur ssemrasen ara tiḥerci d lexdeɛ gar-asen, 
ttağğan lumur-nsen i Ṛebbi. 

Azal-a yella deg uḍris n tmezgunt Busaber, ittban-d ɣer uwadem agejdan 
Buṣaber, d win yesɛan nniya, lecal-is ittağğa-ten i Ṛebbi akken i d-tusa teswiɛt 
iqbel-itt. Gar tukkisin i d-yemmalen aya :  

- Mi yettmeslay Buṣaber d umɛellem-is deg usayes wis sin asebter 17 : « Tegra-
d di lexlas, ayen i yi-tefkiḍ deg-s lbaraka. Yeqqim-d ma ẓẓaye fell-ak a gma d 
lɛib fell-i ma sneẓme-k ; ad ak-d-yerr Ṛebbi lxir s ur-s eğğ-ayen i ɛeddan : 
taleqqimt ur nektib telli ula seg yimi ». 
 
- Buṣaber deg usayes wis kraḍ, asebter 45 : « A wladi, selfet i wudmawen-nwen 
ur lli d ṣṣelṭan nekkini ; ur sɛi negma yellan… » 
 
- Buṣaber i umɛellem-is deg usayes wis sin, asebter 23 : « …ur ilaq ara ad nayes 
s wayen yellan deg ufus n Ṛebbi : netta yezmer i kulci, arnu yuklal kul lḥemd : 
yesɛuzzu, yeddullu ; d netta i d-yesrusuyen errakeb si tarikt, i d-ijebden win 
yellan di tesraft ». 
 Awennit : 

 Azal-a d tasarut s wayes ara ad yelḥu umdan deg tudert-is, ayen i a-d 
yessebganen aya d awadem agejdan di tmezgunt, d win yesɛan nniya werjin 

yessexdem tiḥerci deg tudert-is,as akken tuɛer-as tudert maca yeffe-as leɛtab 
ar tafat. 
 
3. Nnif :  

Azal-a d win ur yellin ara s waṭas deg tmezgunt n Buṣaber, gar tukkisin i 
d-nufa deg-sent azal-a : 

- Lewzir Belqasem, deg usayes amenzu asebter 5 : « … ma d mmi-s n laṣel, 
yelluẓ ne yeɛra, di leɛmer-is ad yawi lɛar ». 
 
- Lewzir Belqasem imi ihedder ef Buṣaber deg usayes amenzu asebter 5 :  
«…acimi i heddren yak medden fell-as ? ni armi yelha, ḥnin wul-is, yettarra 
lxir di ccer … d ṭṭbeɛ agi i yettimuren am ulac d aqerru ef laci, ernu iteffe 
ef lmeɛna ». 
 
- Lewzir Belqasem i Ṣselṭan Meḥmud, asayes amenzu asebter 7 :  «  A Ṣselṭan, 
semmeḥ-a : xas nessṭuqqet-d ameslay, lɛebd lɛali awin yufan ad theddreḍ kan 
fell-as, a bnadem ». 
 
 Awennit : 

Γas akken azal-a ur d-iban ara s waṭas deg tmezgunt maca d azal agejdan 
deg tmetti taqbaylit, 

4. Tagmat : 
Azal-a yella deg uḍris n tmezgunt, yedda-d deg tenfaliyin i d-nekkes,  

awal n Ṣselṭan Meḥmud i Lewzir Belqasem deg usayes amenzu, asebter 7 : 
« ala, a Belqasem, a gma : kečč ḥemmle-k am mummu n tiṭ-iw : tella kan yiwet 
n lḥağa la tmerru di tɛebbuṭ-iw… » 
 Awennit 

Timetti taqbaylit d tin i yeṭṭfen deg wazal agi, anda tawacult er leqbayel 
d tin yedduklen, ur tağğan ara gma-tsen ad yeli, ad yettwaḥqer.  

5. Tidet / Tikli zeddigen : 

Tidet akken i d-nemmeslay fell-as trennu deg tixutert n umdan deg ugraw 
anmetti i deg yettidir, yettiɛziz ɣer wid i as d-yezzin, imi Buṣaber akken i t-
nwala, deg uḍris, d amdan uur ara naf azal-a, d win yebnan iman-is ef sseḥ d 
ubrid isewben, ur yettaker, ur ixeddeɛ, d amdan uur ara tafeḍ azal-a deg uḍris n 
tmezgunt,  aya yettwabder-d deg usayes wis sin, asebter 17, imi i iruḥ umɛellem 
n Buṣaber ad t-iḥaseb ɣef yixeddim yekker yerra-as-d Buṣaber : 

« A wlidi welleh ma bexle-k, amen s Ṛebbi fki-d akk tazmert-iw, ma nnig n 
lğehd-iw ulamek, la xeddme  s ṣfa, i gar-i d uxellaq ma dele-k, ma srebḥe-k i 
ferḥe. ». 

- Lewzir belqasem yenna i Ṣselṭan Meḥmud :  

« A Ṣṣelṭan, semmeḥ-a xas nesṭuqqet-d ameslay, lɛebd lɛali awufan ad theddreḍ 
kan fell-as a bnadem ». 

 Awennit : 

Azal-a d win izeddin tagmat ger at-wexxam, ula ger iɛeggalen n tmetti. 
imi anda ulac tidet ur d-ttili tdukli.  

6. Leḥdaqa :  

Azal-a d win i yellan daen deg tceqquft, Buṣaber as akken yesɛedda ala 
lbaṭel d wid i yeṭṭfen leḥkem deg tmurt-is, maca leɛmer i asen-d-isexser ula d 
awal, yezga wawal aẓidan deg uqemmuc-is, yettqadar akk medden i yebun 
xedmen-as, gar tenfaliyyin i d-yemmalen aya ad naf awal n Buṣaber netta d 
Ṣselṭan Meḥmud, deg usayes amenzu asebter 13 :  

« Anɛam a sidi, sbaḥ lxir. Aqli d axdim-ik Ncalleh, ala lxir di lamer-ik ». 

Azal n leqder d win i d-yettbanen ur Lewzir Belqasem deg wawal-is netta d 
Ṣselṭan Meḥmud, deg usayes amenzu asebter 05 : 

- Lewzir belqasem : « a sidi … ». 

- Lewzir belqasem deg usebter 7 i Ṣselṭan Meḥmud : « Anɛam a 
Ṣselṭan….. ». 
- Lewzir Belqasem deg usebter 11 : « a sidi … ». 
S waṭas i d-yella uɛiwed n wawal-a « A sidi » deg yinawn lewzirat, acku 
ttmeslayen d Ṣselṭan, yewwi-d fell-asen ad t-qadren. 
Tanfalit-nniḍen i d-yemmalen leqder deg tmezgunt-a, awal n uɛessas i Ṣselṭan n 
Lmerruk deg usebter 35 : « d lesfenj a sidi i d-tefka lalla yemma-k i sidi yellan di 
tesraft… ». 
 Awennit :  

Azal-a yessnernay tagmat d tdukli ger yemdanen, qqaren at-zik « Bu yiles 
medden akk ines ». 

 
7. Tamsetla :  

Azal-a d win i d-ibanen di tazwara n tmezgunt, imi i d-yejmeɛ lewzirat-is 
ef lemcawra : 

- Ṣselṭan Meḥmud : « a wladi snejmaɛe-ken-id ass-a s lmeɛna. Tura  
taswiɛt d yar tasɛt… ». 
 Awennit : 
Azal-a d win i d-yellan deg tmezgunt, d-ayen i d-yessebganen dakken azal-a 

yella deg tmetti taqbaylit, yessaweḍ umyaru ad at yessemres deg uḍris n 
tmezgunt-is acku d win i yellan azal deg tikli isewben n kra n ugraw anmetti, d 
azal i yẓeṭen assaen yeqwan gar iɛeggalen n tmetti. 

 
8. Lbaḍna : 

Deg tmezgunt-a nufad azal n lbaḍna yettwabedr-d deg kra n tenfaliyyin 
gar-asent : 

- Deg usayes amenzu, asebter 7, imi i kkren aak lewzirat ad ruḥen, yenna Ṣselṭan 
Meḥmud i lewzir Belqasem : « Qqim, kečč a Belqasem, ḥwağe-k kra n 
yimeslayen…, ffen yak lewzirat yeqqim-d ala Ṣselṭan d Belqasem. » 

- Ṣselṭan Meḥmud i lewzir Belqasem deg usayes amenzu, asebter 9 :  
« … ef ayagi i ssufe wiyyaḍ, neqqim-d ala weḥdenne… » 

- Deg usayes wis sin asebter 27 : Ṣselṭan Lmerruk : « …ad ak weṣi ef yiwet 
lḥaja : d elbaḍna tameqrant al agar-i yidek, deg iḍ-agi gar-i yidek, deg iḍ agi 
yiwen ur iẓer, yiwen ur iɛellem… ». 

 Awennit :  

Yellad wawal ef wazal n lbaḍna deg tezrawt-nne, acku azal-a sbegnen-tid 
yiwudam i yesseqdec umyaru deg tmezgunt-is, ibaned waya deg daen s 
tenfaliyin i d-yellan gar iwudam da azal-a d win yellan deg tmetti taqbaylit. 

Lbaḍna nezmer ad n-ini d assa yeqwan gar yemdanen, d ṭmana ne akken ad n-
ini d azal. 

9. Leḥnana n tyemmat:  
Azal-a d win i d-ibanen, deg tazwara n usayes wis kraḍ, er tayemmat n 

Ṣselṭan n Lmerruk : 
- Yemma-s n Ṣselṭan Lmerruk imi thedder weḥd-s iaḍ-itt mmi-s yellan di 
tesraft, tabdert i d-nekkes tella-d deg tazwara n usayes wis kraḍ, asebter 29 :  
«…i d-ay iaḍen d amebun yellan di tesraft, acḥal-aya ur iwala Ṛebbi ur tid-
iwala… ». 
 
- Asayes wis kraḍ, asebter 31 : « A mmi iḍes-ik ger izerman d tirdmiwin ! 
A sidi Ṛebbi ili yides. anna ammi n tasa, a wi zran udem-ik ? nemfaraq qbel 
lmut… » 
 
-Asayes wis kraḍ, asebter 31 :  «  D arraw-iw issin ur tessager tasa-w ḥedd deg-
sen, meɛni win yellan bxir ur fell-as anezgum. D win, meskin yeggunin talqimt 
yessager weydi i yeğğan ssura-w d tilemt… » 
 
- Yemma-s n Ṣselṭan i uɛessas n deg usayes wis kraḍ, asebter 31 :  
« …Ay aɛessas ad iḥudd Ṛebbi ef temgerḍt-ik subb-as aḍellaɛ-agi n lesfenğ i 
mmi-nni ameḥbus ». 
- Asayes wis kraḍ, asebter 33: « A mmi, txil-k, di leɛnaya-k, i lğiha n Ṛebbi 
abrid-a ur yittarra ara : tjerbeḍ tasa…a mmi, di ṭmana-k, aɛjel amer ad a-d-
yaf… ». 
 
- Aɛessas n tesraft ef yemma-s n Ṣselṭan n Lmerruk asayes wis kraḍ, 
asebter 35 : « Ahaqel teffe-it-id lfeqɛa seg wass-mi iger mmi-s amezyan gma-s 
er tesraft sbeɛqama ddaw tmurt. Ih tesɛa lḥeq imi la tetteḥdiqqir fell-as ». 

Awennit :  

 Akken i d-yella wawal ef  wazalen-niḍen deg tmezgunt, yella-d daen ef 
wazal n leḥnana n tyemmat, ibaned s yiwudami d-yellan deg uḍris n tmezgunt, 
tidyanin i d-yeḍran deg tmezgunt i d-yemmalen azal-a d tid i d-yemmalen tudert 

n yal ass n yemdanen, ama deg tmetti taqbaylit , ne deg tmettiyin tiberraniyin.

II.  Ayen i ixulfen i wazalen inmettiyen n tmetti taqbaylit. 

Deg tezrawt i nexdem nefren ad nernu deg tesleḍt ula d ayen yellan berra i 
wazalen inmettiyen n tmetti taqbaylit, ayen ur iwulem ara yiwen ad t-yexdem 
deg tmetti-ines, dgmi aya igellu-d yes-s ubeɛɛed ɣef wazalen inmettiyen.  
 
1. Leḥkem amesbaṭli / Tamḥeqranit : 

 D win i yellan amkan deg uḍris n tmezgunt, nezmer ad nini yella-d d 
aferdis n urway n tedyant-a, ma yella-d deg kra n ugdud, ma yella win iḥekmen 
d amesbaṭli, yettekker ccwal, ur yettrus ara wegdud, ladɣa ma d win ur 
isemmḥen ara deg wayla-s acku yefhem, yefreẓ, daɣen yumen d ayla-s. 

Buṣaber; awadem agejdan deg tmezgunt-a d win i d-iɛacen ayen i wumi 
neqar s ṣseḥ leḥkem abesbaṭli, d win i  yettwaḥeqren sur adabu n tmurt-is, acku 
snen-t akk medden s rẓana-s d ṣsber-is ef  lemḥan, rnu yesɛa leqder Ṣselṭan ur t-
isɛi ara. Leḥkem amesbaṭli d tamsalt i d-yellan deg tmezgunt imi iab wazal  n 
tegmat, iab wazal n tedemt 

- Buṣaber i umɛellem-is deg usayes wis sin, asebter 21 : « …Aḥeq tagella d 
lemleḥ čči ur-k ma ni, ma ukre, ma tesɛiḍ dacu xedme : ḥaca ef lbaṭel 
yeba meḥmud ad yessufe dgi lɛib akken ad ayi-ḥeqren medden…yekkes-iyi akk 
ayla-w : ur-k myatalef d wexxam… » 

- Buṣaber i umɛellem-is deg usayes wis sin, asebter 21 : « …yekkes-iyi arraw-iw 
wid i s ttwali iberdan, ad ten-yefk er Ṣseḥra ad as ksen lmal, sal mmuten, sal 
ddren » 

- Amɛellem ef Ṣselṭan n Lmerruk, asayes wis sin, asebter 21 : «… wagi nne 
izad  win  izaden: a yerẓa gma-s di Ṣsleṭna,  yerra-t er tesraft  xemsesnin aya 
… ». 

- Buṣaber i umɛellem-is deg usayes wis sin, asebter 21 : «  yekkes-iyi 
arraw-iw widan s-ittwali iberdan, ad ten-yefk er Ṣṣeḥra ad ksen lmal, sal 
mmuten, sal ddren » 
 
- Amɛellem i Buṣaber deg usayes wis sin asebter 21 : 
« Ah a lmumnin, anect-a d lbaṭel azegga ! Eɛni sselṭan-agi-nwen  ur yessin ara 
Ṛebbi… ». 

-Buṣaber deg usayes wis sin asebter 21 : «  dacu tebiḍ, d ddewla-nsen : jehden 
begsen-d ad eččen elɛammat ur zmiren ad inint exx… ». 

- Ṣselṭan n Lmerruk i uɛessas, asayes wis kraḍ, asebter 35 : « Amek, ayaqjun ? 
Yella sidi-k nnig-i akkin ?akka zi  i txeddmeḍ… »  

 Awennit :  

Leḥkem amesbaṭli ne tamḥeranit dayen i xulfen i wazalen inmettiyen ef i 
tleḥḥu tmetti tabaylit, iban-d waya deg waṭas n tenfaliyin di tmezgunt n Buṣaber, 
imi mi ara iib wazal n tdukli d tegmatt ; ad d-yegri leḥqer gar iɛeggalen n 
tmetti.  

2. Neffu (tuffa seg tmurt mebla lebi) 

 yella-d daen deg tmezgunt, neffu d tuffa seg tmurt mebla lebi, d ayen i 
d-iḥettem udabu ef  Buṣaber seg tmurt, aṣaḍef-a d win i yellan seg zik di tmetti 
taqbaylit, ttɛaqaben s usufe n umdan  seg lɛerc ad yerwel ar leɛnaya n lɛerc 
iqerben akk d lexṭiyya. Ma deg tallit i deg nettidir d tuffa seg tmurt akk.  

Deg tmezgunt-a, Buṣaber iɛac-d neffu, maca ur yexdim ara ayen yeffen i 
wazalen n tmetti taqbaylit, d tamuḥeqranit i d-yellan fell-as, d awadem i a-d-
iseknen neffu amek iga, amek i tettbeddil tudert n umdan mi ara iɛiwed tamurt, 
mi ara yeffe tamurt-is mebla lebi-s. neffu yella-d deg tmezgunt acku iab 
wazal n yise  

Tanfalit i d-yemmalen neffu deg tmezgunt n Buṣaber, ad naf awal n 
Ṣselṭan Meḥmud netta d Lewzir Belqasem, deg usayes amenzu asebter 13 : 
« Ass-a ad iruḥ lbabur er Lmerruk ; ad t-wessqe deg-s » 

 Tamsalt-a d tin i d-yettbanen daen deg uḍris n tmezgunt, ilmend n yinaw 
i d-yellan sur Ṣselṭan Meḥmud deg usayes amenzu, asebter 11 : Ṣselṭan 
Meḥmud : « …yeqqim-d yiziker-agi ad t-qisse i uqerru-s : ad t-nfu : ad ifak 
yisem-is, ur as selle ara, ad yissin dacu-t Meḥmud ». 

Tanfalit-nniḍen i d-yemmalen neffu, d tin i yellan deg usayes wis sin asebter 
19 : Buṣaber : « …Nekk, i d-ay-d-infan d Ṣselṭan ». 

 Awennit :  

 Yettuḥettem ef Buṣaber ad yeffe tamurt-is as akken ur yednib ur yeɛṣi, 
d lbaṭel i d-yellan fell-as, maca ur yezmir ad yexdem kra imi tekka-d nnig ufus-
is. 

3. Lexdeɛ :  

D Yiwet n temsalt i ixulfen timetti tabaylit, ixulef azalen inmettiyen i ef 
leḥun akk yigrawen inmettiyen deg umaḍal, deg usagem i ef nexdem tasleḍt 
nufa-d kra n tenfaliyin i t-id-yemmalen, gar-asent : 

Imi i yessuter Lewzir Belqasem i Buṣaber ad yekcem er uxxam n 
Ṣselṭan, ur yeɛlim ara dakken ad t-ṭṭefen iwakken ad t-nfun, xedɛen-t, tukkist-a 

tella-d deg usayes amenzu, asebter 13 : Lewzir Belqasem : «  wa Ṣsaber, ayya 
kecmed eyya… ». 

 
- Deg usayes wis sin, asebter 23, imi i yessuter Ṣselṭan n Lmerruk seg 
uɛessas ad yawi Buṣaber d umɛellem er lbiru simira d yelthi yid-sen : « yeɛṭik 
saḥḥa yeqleb er lewzir mazal yeffren : wa Lewzir, siwel i uɛessas-ina i d-
iqerben ad awin argaz-agi, netta d ubennay er lbiru, eḥwağe-t er s leɛqel… » 
 

Lexdeɛ yella-d deg tmezgunt n Buṣaber acku azal n tidet win ur d-yellin 
ara, tagmat daen d azal i iaben, anda i yexdeɛ Ṣṣelṭan n Lmeṛṛuk gma-s iger-it 
er tesraft. 

 Awennit :  

 D ayen i ixulfen azalen n tmetti taqbaylit ne isudaf i ef tleḥḥu, lexdeɛ 
yettili-d waya mi ara iab wazal n tegmatt d nniya. 

4.  Yir tagmat : 

Tamsalt-a d tin ixulfen azal n tegmat i yellan d tigejdit di tmetti taqbaylit, 
yugten ger leqbayel mazal ar ass-a, , deg tmezgunt-a imi nwala Ṣselṭan n 
Lmerruk iḍegger gma-s ɣer tesraft, iḥqer-it, gar tukkisin i d-yemmalen yir 
tagmat deg tmezgunt n Buṣaber : 

Tazwara n usayes wis kraḍ, asebter 29 sur yemmas n Ṣselṭan : 

« Limer yesɛid sidi Ṛebbi arraw-iw welleh ar d sefḍen i wudmawen-nsen, ar d-
myeɛqalen d atmaten, ur tmerẓan ara ɣef lkursi n baba-tsen, ad emxawan win i 
ḥekmes deg-sen kifkif ; imi ur d asen yehwi ara, yerwi-ten cciṭan ur ɛniɣ 
lmumnin d iseɛdiyyen, anef-asen, akken snen xedmen». 

Tukkist-nniḍen i d-yemmalen yir tagmat ad-t-naf deg tazwara n usayes wis sin, 
asebter 16:  

« Win yesɛan tagmat n lḥif              d ise  wer t-id-yettawi ». 

Tamsalt-a n yir tagmat ur d-telli ara almi iab wazal inmetti n tegmat 
lada ger sin watmaten (Ṣṣelṭan n Lmeṛṛuk d gma-s), imi iab wazal-a yewwi-d 
cwal n deg sleṭna, yerna yewwi-d anuni n yemma-tsen. 

 Awennit : 

 D ayen i xulfen azal n tegmatt i yellan d yiwet seg tgejda i ef treṣṣa tmetti 
taqbaylit s yess i d yettili beṭṭu d lxilaf gar twaculin d watmaten. S yess i d-
yettili di lexdeɛ, tamuḥqranit, akk ayen yeffen i wazalen inmettiyen. 



Ixf wis kraḍ                    Azalen inmettiyen d wayen i ten-ixulfen. 

Taggrayt : 

 

Γer tagara n yixf-a, ad nessaweḍ ad nessufe azalen inmettiyen n tmetti 
taqbaylit seg tmezgunt n Buṣaber, azalen-a d : ṣṣber, nniya, nnif d yise, tagmat, 
tidet, leqder, tamsetla, lbaḍna, leḥnana n tyemmat. Nerna nessufe-d ayen i 
yellan mgal azalen-a d wayen i d-ijerrun mi ara aben ne ma ur ṭṭfen ara amḍiq  
wazalen-a  deg tmetti, nerna nessufe-d ayen yeffen i wazalen inmettiyen ; 
leḥkem amesbaṭli yellad acku iab wazal n lḥeq, tab tedemt. Neffu i d-yellan 
imi iab yise. Daen nemmeslay-d ef lexdeɛ i d-yellan ger sin watmaten imi 
iab wazal n tegmat d tidet. Nerna newwid awal ef yir tagmat i d-yellan gar 
iwudam n tmezgunt (Ṣṣelṭan n Lmerruk d gma-s ameqran), tamsalt-a tella-d gar-
asen imi iab wazal n tegmat gar-asen. Akken i d-nenna aya akk ixleq-it-id rwaḥ 
n wazalen inmettiyen ne yella wanda ur llin ara, ne ur ğhiden ara, ef waya i d-
yella wayen ixulfen azalen inmettiyen deg tmezgunt. 

S tmezgunt-a, amyaru yeba ad yawi ayen i yettidir umdan aqbayli deg tmetti, 
rnu er waya ; imi tamezgunt-a d tin yettwarun i yigerdan, amyaru yeba ad 
yessiweḍ kra n yizen i yimeriyyen : dakken ṣṣber yessufu er tafat, akken 
qqaren « ṣṣaber inal », s tmezgunt-a ; yeba ad lemden yigerdan azalen 
inmettiyen am wid i d-nekkes seg tmezgunt, yeba ad ten-yeẓẓu deg-sen ; azal n 
tidet deg tmetti, azal n tegmat deg twacul d tmetti, azal n temsetla, azal n 
leqder…atg. daen yeba ad yejbed lwelha dacu i yettilin mi ara aben wazalen-
a, ad ẓren lmaḍerra i yettilin mi ara aben wazalen inmettiyen deg tmetti.

Taggrayt tamatut : 

 Tazrawt-a i d-yewwin ef usentel « Azalen inmettiyen deg tmezgunt n 
Buṣaber », tekki deg unnar n tsekla taqbaylit yuran, imi amezgun d tawsit 
tamaynut i tsekla taqbaylit, iswi agejdan-nne seg tezrawt-a d asebgen n wazalen 
inmettiyen i d-yellan deg tmezgunt n Buṣaber d wacu i d-igellu rwaḥ-nsen. 

Leqdic-a, nebḍa-t ef kraḍ n yixfawen : Ixf amezwaru, d ixf n tesnarrayt, 
deg-s newwi-d akk ayen yeqqnen er yiferdisen-a n tesnarrayt ; ixf  wis sin, d ixf 
n teẓri newwi-d awal ef umezgun, amezruy n umezgun aqbayli, nesbadu-d 
azan anmetti, amezruy-is, iswi-ines d wazal-is deg tsekla, nesbadu-d awal azal, 
syin newwi-d awal ef wazalen i yugten deg tmetti taqbaylit ar assa, nerna 
nerna-d dacu i d-timsal i d-yettilin mgal azalen-a mi ara eben deg tmetti ; ma 
deg yixf aneggaru, nessufe-d azalen inmettiyen i yellan deg tmezgunt n 
Buṣaber d temsal i yettilin mgal azalen-a, aya i lmend n tenfaliyin i d-yemmalen 
anect-a deg uḍris n tmezgunt. 

Deg tezrat i nexdem i tmezgunt n Buṣaber  nessaweḍ ad nessufe azalen 
inmettiyen i d-yellan deg-s azalen-a d : ṣṣber, nniya, nnif d yise, tagmat, tidet, 
leqder, tamsetla, lbaḍna, leḥnana n tyemmat, d azalen i yefkan aẓuran deg tmetti 
taqbaylit. Nerna nessufe-d ayen i yellan mgal azalen-a d wayen i d-yettnulfun 
mi ara aben ne ma ur ṭṭifen ara amḍiq  wazalen-a  deg tmetti, nessufe-d ayen 
yeffen i wazalen inmettiyen am ; leḥkem amesbaṭli yellad acku iab wazal n 
lḥeq, tab tedemt i bedden ef swab. Neffu i d-yellan imi iab yise. Daen 
nemmeslay-d ef lexdeɛ i d-yellan ger sin watmaten imi iab wazal n tegmat d 
tidet. Nerna newwid awal ef yir tagmat i d-yellan gar sin iwudam deg tmezgunt 
(Ṣṣelṭan n Lmerruk d gma-s ameqran), tamsalt-a tella-d gar-asen imi iab wazal 
n tegmat gar-asen. Akken i d-nenna aya akk ixleq-it-id rwaḥ n wazalen 
inmettiyen, ne ur ğhiden ara, ef waya i d-yella unhewwal deg tmetti.  

Deg tmezgunt n Buṣaber s umata, deg yal asayes amyaru yessemres azal 
ne ugar, aya yessebgan-d axemmem-ines ef wayen akk i tettidir tmetti 
taqbaylit. 

S tmezgunt-a, amyaru yeba ad yawi ayen i yettidir umdan aqbayli deg 
tmetti, rnu er waya ; imi tamezgunt-a d tin yettwarun i yigerdan, amyaru yeba 
ad yessiweḍ kra n yizen i yimeriyyen-is : dakken ṣṣber yessufu er tafat, akken 
qqaren « ṣṣaber inal », s tmezgunt-a ; yeba ad lemden yigerdan azalen 
inmettiyen am wid i d-nekkes seg tmezgunt, yeba ad yeẓẓu deg wul n yigerdan  
azal n tidet deg tmetti, azal n tegmat gar twacul d tmetti-nsen, azal n temsetla, 
azal n leqder…atg. daen yeba ad yejbed lwelha dacu i d-lmaḍerra i yettilin mi 
ara aben wazalen inmettiyen deg kra n tmetti  d unhewwal i d-gellun. 

Γer taggara, ad nefk afud i yinelmaden isdawanen anda i zemren ad xedmen 
tizrawin nniḍen i tmezgunt n Buṣaber s yizan-nniḍen, am tesleḍt n yiwudam, 
tasleḍt tasentalant.

Agzul n tezrawt : 

Tazrawt-a d tin i d-yellan ef wazalen inmettiyen deg tmezgunt n Buṣaber, 
nessekn-d azalen ief treṣa tmetti taqbaylit d wamek i tleḥḥu, nerna daen 
nemeslay-d ef  wayen i d-yellan yeffe i wazalen inmettiyen n tmetti taqbaylit, 
tazrawt-a d tin i d-yesskanen amek i d-ttbanent tmuliwin n tmetti deg yiwen 
uswir anmetti d umezruyan. 

Ameskar deg tmezgunt yesseqdec iwudam  d yidiwenniyen akken ad 
yesken uguren i d-tettmagar tmetti, i d-ibanen s tenfaliyin d yidiwenniyen i d-
yellan gar yiwudam n tmezgunt. 

Iswi-nne seg tezrawt-a d askan n wazalen inmettiyen i ef tleḥḥu tmetti, 
anda tamezgunt-a n Buṣaber tellad am lemri i d-yeskanen akk azalen inmettiyen  
d wayen i ten yeffen.  

AWALEN ISURA

tazɣenmettit d wazalen inmettiyen, tamezgunt, amezgun aqbayli, busaber, azal inmetti

